
Creu 
Menter 
Mae Tîm Creu Dyfodol o Creu Menter yn 
trafod eu rhaglen Hyrwyddwyr Digidol a 
sut y gall croesawu amrywiaeth gefnogi 
cynhwysiant digidol i bawb. 

Mae Creu Menter yn is-gwmni cymdeithas dai Cartrefi Conwy ac mae’n darparu 
gwasanaethau cynnal a chadw i 4,000+ o eiddo Cartrefi Conwy. Mae’r fenter gymdeithasol 
yn contractio ac yn cyflogi eu tenantiaid eu hunain i ddarparu gwasanaethau cynnal a chadw, 
tra’n ailddosbarthu’r elw i’w Hacademi Creu Dyfodol. 

Fel yr eglura tîm Creu Dyfodol:

Rydym yn cyflogi ein tîm adeiladu ein hunain yn fewnol, ond yna mae’r holl 
elw a gynhyrchir gennym o wneud hynny yn cael ei ailfuddsoddi yn ein tîm 
Creu Dyfodol. Mae hyn yn ein helpu i ddarparu cymorth cyflogaeth, cyfleoedd 
gwirfoddoli, hyfforddiant digidol a phob math o bethau gwahanol. Felly, yn y 
bôn, mae’r elw a wnawn yn cael ei ailgylchu yn ôl i gefnogi’r gymuned.

Er mwyn cefnogi eu tenantiaid a’r gymuned ehangach, mae Creu Menter wedi sefydlu 
tîm o hyrwyddwyr digidol i hyfforddi a mentora pobl i ddefnyddio technoleg ddigidol a 
gwasanaethau ar-lein, yn ogystal â Swyddog Cynhwysiant Digidol llawn amser, Mike 
Millership. Mae’r gwirfoddolwyr hyn, sydd wedi’u hyfforddi gan Gymunedau Digidol Cymru, yn 
darparu cymorth wedi’i deilwra ar amrywiaeth o bynciau. Mae’r tîm o hyrwyddwyr digidol yn 
cynnwys y rhai sydd wedi gweithio ar brosiectau lles COVID-19 gyda Creu Menter, aelodau 
o Academi Gyflogaeth Creu Menter, tenantiaid Cartrefi Conwy, a hyd yn oed defnyddwyr 

Astudiaeth achos 



Dywedodd: 

Er bod rhywfaint o hyfforddiant yn cael ei ddarparu ar sail un i un, mae Richard a’i gydweithwyr 
wedi canfod bod manteision ychwanegol i’r sesiynau grŵp. Ynghyd â chynyddu hyder pobl 
a’u gallu i ddefnyddio technoleg, mae’r sesiynau grŵp yn annog cyfeillgarwch a chysylltiadau 
cymdeithasol ymhlith hyfforddeion. 

Rydym yn addasu i’r hyn y mae pobl ei eisiau, 
ond ar yr un pryd, rydym yn cynyddu ein 
sgiliau ein hunain. 

Mewn rhai achosion, mae mynychwyr grwpiau 
wedi mynd ymlaen i fod yn wirfoddolwyr 
digidol eu hunain. Iddyn nhw, mae gallu rhoi’r 
gefnogaeth honno yn ôl yn gwneud y cyfan yn 
werth chweil.

Mae’n braf oherwydd rydych chi bob amser yn cael un person yn y grwp a 
fydd yn helpu i ofalu am y lleill. Rydych chi’n tueddu i weld pobl yn  
cyd-dynnu’n eithaf cyflym fel rhan o grwp oherwydd eu bod yn helpu ei 
gilydd. 
 
Ar ôl siarad â rhai o’r bobl sy’n rhan ohono, eu hadborth yn gyffredinol yw 
ei bod yn wych cadw mewn cysylltiad â phobl a gwneud ffrindiau newydd. 
Dyna’r peth mwyaf cadarnhaol i ddeillio o’r prosiect hwn.

blaenorol y sesiynau hyfforddi digidol hyn. Mae Tîm Creu 
Dyfodol yn credu bod cyfuno sgiliau a’r ysgogiad i dyfu wedi 
bod yn allweddol i lwyddiant y rhaglen hyfforddi hon.

Esboniodd Tîm Creu Dyfodol: 

Yn ogystal â derbyn hyfforddiant gan hyrwyddwyr digidol, gall tenantiaid gyrchu cynllun Benthyg 
TG Creu Menter a benthyg llechen wedi’i alluogi gyda ddata am dri mis. Mae hyn yn caniatáu i 
bobl gyrchu technoleg y gallent gael eu heithrio ohoni fel arall. Mae hyrwyddwyr digidol hefyd yn 
teilwra eu hagwedd at anghenion a gallu pob unigolyn, gan annog pobl i feithrin eu sgiliau’n araf.



Mae nhw’n dweud:

Gall sgiliau digidol fod yn dipyn o dabw i bobl. Efallai nad yw rhai pobl yn 
ein grwpiau wedi gwneud unrhyw beth gyda thechnoleg ddigidol ers amser 
maith, neu heb ragweld eu hunain yn defnyddio technoleg ddigidol neu 
roi cynnig arni. Felly, mae’n ymwneud â cheisio meithrin ynddynt y gred y 
gallwch wneud camgymeriad ar y llechan, nid yw’n ddiwedd y byd, a rhaid 
parhau i roi cynnig arni.

Gan fyfyrio ar aelod a ddysgodd sut i ddefnyddio Google Search ac a allai edrych yn ôl ar y lle 
yr ymwelodd ef gyda’i ddiweddar bartner, dywedodd Tîm Creu Dyfodol: 

Doedd e ddim yn gwybod sut i ddefnyddio’r rhyngrwyd ac roedd ganddo 
sgiliau digidol cyfyngedig iawn. Ond aeth ati i chwilio, daeth o hyd i’r llun a 
rhoddodd sylwadau i’r hyrwyddwr digidol, ‘Mae hyn yn wych. Galla’ i fynd 
yno unrhyw bryd rwyf eisiau nawr.’ Pethau felly sy’n sefyll allan i mi, mewn 
gwirionedd. Rwy’n gwybod mai dim ond llun ydyw ond iddo ef roedd yn 
golygu’r byd.

 I’r rheiny sy’n gobeithio datblygu prosiect cynhwysiant digidol, mae Tîm Creu Dyfodol yn 
argymell dechrau gyda meddylfryd agored a chwilfrydig, yn ogystal â gofyn i’ch cynulleidfa 
darged beth fyddai fwyaf defnyddiol. Mae Creu Menter yn defnyddio ymgynghoriadau i 
ddarganfod beth mae eu tenantiaid  eisiau a sut y gellid ei gyflawni. Mae hyn yn sicrhau bod 
prosiectau’n addas i’r diben ac o fudd i’w cynulleidfa. 

Mae llawer o bobl yn rhoi prosiect at ei gilydd yn y ffordd maen nhw’n ei 
ragweld a dyna sut mae’n mynd, ond mae’n rhaid i chi gynnwys pawb. Does 
dim pwrpas cyflawni rhywbeth nad yw pobl yn mynd i ymgysylltu ag ef, 
felly mae angen dod o hyd i’r cydbwysedd rhwng beth mae pobl ei eisiau a 
beth y gallwch ei gyflawni.

Esbonia Tîm Creu Dyfodol: 



1. Ymgysylltwch â phobl, darganfod beth maen nhw ei eisiau 
2. Rhannwh adnoddau a gwybodaeth 
3. Parhewch i ddysgu ac addasu

Tri phrif awgrym gan Creu Menter: 

Mae Tîm Creu Dyfodol hefyd yn credu ei bod yn bwysig rhannu adnoddau a gwybodaeth â 
sefydliadau eraill, ynghyd â cheisio adborth i wella eu gwasanaethau digidol. 

Rydym yn dal i fyny’n rheolaidd â’r hyrwyddwyr digidol i ddarganfod unrhyw 
broblemau diweddar a sut y cawsant eu goresgyn, sy’n ddefnyddiol os bydd 
gwirfoddolwr arall yn dod ar draws problem debyg. Yn yr un modd, gall y 
tenantiaid sy’n defnyddio’r dyfeisiau, ar ôl iddynt oresgyn problem, rannu 
hynny a helpu’r person nesaf. Felly, mae’r ddwy ochr yn dysgu’n gyson.

Meddai: 

Maen nhw hefyd yn argymell bod sefydliadau:

Defnyddio’r adnoddau sydd ar gael. Siaradwch â sefydliadau eraill a chael 
gwybod beth sydd wedi gweithio a beth sydd heb weithio. Rydym yn dal i 
siarad â sefydliadau eraill ac yn darganfod sut y gallwn wella pethau.

Drwy ddatblygu a myfyrio’n barhaus ar y gwaith y maent yn ei wneud, mae Creu Menter yn 
gobeithio parhau i hybu cynhwysiant digidol a chyfoethogi bywydau eu tenantiaid a chymuned 
ehangach Conwy. 

Ymunwch â’n cynllun peilot am ddim i hyfforddi pobl ar sgiliau digidol.
I gymryd rhan, ewch i:

